
𝐑𝐄𝐅𝐄𝐑𝐄𝐍𝐃𝐔𝐌 𝐀𝐁𝐑𝐎𝐆𝐀𝐓𝐈𝐕𝐔 𝐃𝐄 𝐒’ 𝟖 𝐞 𝟗 𝐃𝐄 𝐋𝐀𝐌̀𝐏𝐀𝐃𝐀𝐒 𝟐𝟎𝟐𝟓 

In ocasioni de is 𝐫𝐞𝐟𝐞𝐫𝐞𝐧𝐝𝐮𝐦 prevèdius s' 𝟖 𝐞 𝐬𝐮 𝟗 𝐝𝐞 𝐥𝐚𝐦̀𝐩𝐚𝐝𝐚𝐬 funt ammìtius a votai puru 

is eletoris chi po arrexonis de stùdiu, traballu o curas mèigas si agatant in unu comunu de 

una provìntzia diferenti de sa de su comunu de iscritzioni eletorali, po unu perìodu de 

assumancus 3 mesis aundi arruit sa data de is consultatzionis. 
Po podi esertzitai su votu foras sea, is interessaus depint presentai sa domanda a su comunu 

de domitzìliu temporàneu cun s’indicu de s’indiritzu cumpletu de residèntzia, e aundi siat 

possìbili, unu recàpitu de posta eletrònica. 
A sa domanda tocat a alliongiai: 
• còpia de unu documentu de reconoscimentu in cursu de valididadi; 
• còpia de tèssera eletorali personali; 
• còpia de sa certificatzioni o àtera documentatzioni chi atestat sa cunditzioni de eletori foras 

sea (documentatzioni chi atestat is arrexonis de stùdiu, traballu o curas mèigas po mori de is 

calis s’eletori si agatat domitziliau de manera temporànea in unu comunu chi est in una 

provìntzia diferenti de sa de su comunu de residèntzia). 
Sa cunditzioni de traballadori, studianti o sutapostu a curas mèigas podit essi certificada 

sigundu is arts. artt. 46 e 47 delì su D.P.R. 445/2000. 
S’interessau podit presentai sa domanda deretu a s’ufìtziu eletorali, opuru imperendi is ainas 

telemàticas o po mèdiu de persona delegada 𝐚 𝐢𝐧𝐭𝐫𝐮𝐬 𝐝𝐞 𝐝𝐨𝐦𝐢𝐧̀𝐢𝐠𝐮 𝟒 𝐝𝐞 𝐦𝐚𝐣𝐮 𝟐𝟎𝟐𝟓.  
Sa domanda si podit revocai cun is matessi modalidadis a intrus de mèrcuris 14 de maju 

2025. 

 


